
Annotasiya: Ushbu maqolada eshitishda nugsoni bo ‘lgan bolalarga
pedagogik-psixologik ta’lim berish, ularni ruxiyatini o ‘rganish ularni jamiyatga
muvaffaqqiyatli uyg ‘unlashishini taminlash masalalari yoritilib mavzuga doir
xulosalar bildirildi.

Abstract: In this article, the issues of providing pedagogical and
psychological training to children with hearing impairment, studying their psyche,
ensuring their psyche, ensuring their successful integration unto society, and
conclusions on the topic were made.

Inson ruhiyatini atroflicha o‘rganish kishidan har taraflama bilim va
malakalar bo‘lishi talab etilishi bilan bir gatorda bilim, yetarlicha hayotiy tajriba
ham talab etiladi. Bir necha yil bolalar bilan ishlagan o‘qituvchi, tarbiyachilar o‘z
sinflaridagi bolalarni atroflicha o‘rganib oladilar. Maktablardagi pedogagik
kuzatishdan tashqari shaxs ruhiyatini o‘rganishning turli usullari mavjud. Dastlab
birinchi sinfga kirmogchi bo‘lgan o‘qituvchi bo‘lajak o‘quvchilarningshaxsiy
hujjatlari bilan tanishib chigadi. Bolalar haqidagi tibbiy ko‘rsatmalar bilan yaqindan
tanishadi. Tibbiy xulosalarni, tushunchalarni yetarlicha o‘zlashtirish uchun
yordamchi maktab xodimlari bunday bilimlarni yaxshi egallagan bo‘lishlari lozim.
Bolaning ruhiy taraqqiyoti haqidagi qimmatli ma’lumotlar bolalarning ota-
onalaridan olinadi. Juda ehtiyotkorlik bilan, ota-onaning galbiga shikast
yetkazmasdan, nugsonli bolasi hagidagi zaruriy ma’lumotlar yig‘iladi. Aynigsa, ota-
onalardan bolaning umumiy rivojlanishidan tashgari, nugson yuz bergandan keyingi
o‘ziga xos, nugsonli rivojlanishi haqidagi ma’lumotlar juda qimmatli va diagnostik
ahamiyatga ega. Yordamchi maktablardagi o‘qituvchi va tarbiyachilarning ta’limiy,
tarbiyaviy, korreksion, sog‘lomlashtirish ishlarining barchasi shu ma’lumotlarga
asoslanadi.

Bolalar haqidagi tegishli ma’lumot olingandan keyin, ular bilan ta’lim-
tarbiyaviy ishlar olib boriladi. Maxsus maktablardagi kar bolalarni atroflicha
o‘rganish uchun gator, maxsus tajriba-psixologik uslubiyatlardan, usullardan
foydalanish mumkin. Tajriba haqidagi umumiy psixologiyadan ham ma’lum.
Tajriba o‘tkazish oddiy kuzatishdan farq qiladi. Bunda tajriba o‘tkazuvchi
o‘rganilishi kerak bo‘lgan ruhiy jarayonlarni turli yo‘llar bilan, ma’lum reja
o‘tkazish orqali o‘qituvchi qator ruhiy jarayonlarning holati, ularning o‘zgarib
turishi, turli giyinchiliklar yuz berishi, ularning sabablarini sekin-asta tushunib
boradi. Tajriba barcha fanlarda eng mukammal tekshirish usullaridan biri
hisoblanadi. Aynigsa, nugsonli ruhiy holatlarni o‘rganish uchun tajriba o‘tkazish

juda zarurdir. Maxsus maktablarda ishlayotgan surdopedagoglar qator tajriba

uslubiyatlarini bilish, ularni o‘rinli ishlata olish, tajriba natijalarini tahlil gila olish,
baholay bilish, yangi uslubiyatlar yarata bilish lozim. O‘qituvchi aqli zaif
o‘quvchilarga uyga berilayotgan topshiriglarning hajmini ham tajriba o‘tkazib bilib
olish mumkin. Darslik materiallarining gaysi gismini sinfda, gaysi gismini uyda
yechish mumkinligini ham tajriba orqali aniqlab olish mumkin. Ayrim o‘quvchilar
noaniq sabablarga ko‘ra dars materiallarini o‘zlashtira olmasalar ham o‘qituvchi
maxsus tajriba orqali buning sabablarini ham o‘rganishi mumkin. Bu borada
X.S.Zamskiy va A.R.Luriya ayrim ishlarida batafsil ma’lumotlar keltirilgan.
Surdopedagog patopsixologik uslubiyatlarni yaxshi o‘zlashtirgan bo‘lsa, shifokor-
asixonevrologlar uchun yaqin yordamchi hisoblanadi. Eshitishida nugsoni bo‘lgan
bolalar diagnostikasidagi munozarali vaqgtlarda oligofrenopedagog tegishli, malakali
yordam berishi mumkin. Qator surdopedagoglar eksperemental patopsixologik
muassasalarda, ruhiy shifoxonalarda psixonevrologik muassasalarda xizmat
qilmoqdalar. Surdopsixologiyada mavjud bo‘lgan ob’yektiv usullar orqali aqli zaif
bola ruhiyatining o‘ziga xos tomonlari, ularning rivojlanish qonuniyatlari haqida
ma’lumotlar beradi. bolalarni o‘rganish surdopedagogning asosiy ishlaridan biri
hisoblanadi. Ruhiyatni o‘rganish atroflicha amalga oshirilishi kerak. Kar bolalar
shaxsini psixologik, pedogagik, tibbiy o‘rganish umumiy tarzda amalga
oshirilgandagina, yagona bir xulosaga kelish mumkin. Barcha ruhiy jarayonlarni
o‘rganish jarayonida ob’yektivlik, dinamiklik, analitik-sintetik, atroflilik, individual
yondashish prinsiplariga rioya qilishimiz darkor. Ob’yektivlik deganda, aqli zaif
bolalar ruhiyatini o‘rganish ishlari real sharoitda, hayot jarayonida olib borilishi
tushuniladi. Dinamiklik esa, aqli zaif bola, o‘quvchini o‘rganish uning
rivojlanishida, taraqqiyoti amalga oshiriladi.

Analitik—sintetik prinsipda esa, ruhiy jarayonlar, holatlar atroflicha, har
tomonlama bog‘liqlik holatida o‘rganishni nazarda tutadi. Kar bola ruhiyatini
o‘rganayotgan oligofrenopedagog o°z oldiga quyidagi vazifalarni qo‘yish kerak:

- bola ruhiyatining rivojlanish xususiyatlarini aniglash,

- bola ruhiyatidagi nugson tuzulishini aniglash,

- bolaning aqliy rivojlanish darajasi va xususiyatlarini ochish,

- kar bola ruhiyatidagi ijobiy tomonlarni topish,

- kar bola bilan olib boriladigan korreksion, ta’lim-tarbiyaviy ishlarning
samarali, mahsuldor sharoitlarini belgilab olish. Kar bola ruhiyatining o°‘ziga xos
xususiyatlarini bilish asosida ular bilan olib boriladigan o‘quv-tarbiyaviy ishlar
mazmuni, mohiyati belgilanadi. kar bolalarning shaxsiy xujjatlari bilan tanishib
borib, o‘qituvchi, tarbiyachi bolaning kasallik tarixi, kasallik qoldirgan asorat
xususiyatlarini tahlil giladi. Kar bolalar ruhiyatini o‘rganishning asosiy usullaridan
biri bolani kuzatish. Magsadga muvofiqg, rejalilik, bir tizimdalik, tabiiylik bu
usulning asosiy, ijobiy xususiyatlaridandir. Kuzatish usullari orgali tajriba
o‘tkazuvchi kar bolaning bilish faoliyatlari xususiyatlarini, o‘quv malakalarini
egallash xususiyatlarining kechishi, malaka va ko‘nikmalarining egallanishi,
shaxsiy sifatlarining namoyon bo‘lishini bilib olishiga imkoniyat tug‘iladi. Pedagog
bolani turli faoliyatlarda: o‘yin, o‘qish, mehnat, ijtimoiy foydali ishlarda o‘zlarini
tutishlariga qarab, kuzatib o‘rganadi. Bolani kuzatish haqidagi ma’lumotlar mahsus
kuzatuv daftarida bayon etilib boriladi. Shuni ta’kidlash joizki, kuzatish uchuli qator
ijobiy tomonlari bilan birga, ayrim kamchiliklari, salbiy tomonlari ham mavjud.
Bunga misol qgilib kuzatish usulining pedagogni passiv xolatga tushirib fagat tegishli
ma’lumotlarni belgilab borish, yozib olishdangina nari o‘tmaydi. Shu sababli,
pedagog bolani psixologo-pedagog o‘rganganda faqatgina kuzatish usuli bilan
kifoyalanib qolmasligi kerak. Bola ruhiyatini o‘rganishning asosiy usullaridan yana
biri, tajriba o‘tkazishdir, bunda tajriba o‘tkazuvchi faol holatda bo‘lib, maxsus
sharoit yaratib, 0‘zi uchun kerak bo‘lgan ruhiy jarayonlarni o‘rganadi. Tajriba orqali
aniq, konkret savollarga javoblar olinadi. Tajriba o‘tkazilish shakli, turi, mazmuniga
ko‘ra tabily va laboratoriya sharoitida o‘tkazilishi mumkin. Laboratoriya tajribasi
maxsus sharoitda, turli asbob-uskunalardan, o‘quvning texnika vositalaridan

foydalangan holda amalga oshiriladi. Masalan, perimetr bilan ko‘rish doirasini,

esteziometr bilan taktik sezgilar chegarasini, kamerton bilan tovush balandligini
taxistoskop bilan esa idrok hajmi va tezligini, xotiraning anigligi va mustahkamligini
aniglash mumkin. Demak, laboratoriya usulida sun’iy tarzda bizga o‘rganish kerak
bo‘lgan ruhiy jarayonni namoyon bo‘lishini qayd qilib boradigan asbob-uskunalar
talab etilar ekan.

Tabiiy tajribada esa, yuqoridagi aytib o‘tilgan vositalar talab etilmaydi. Tabiiy
tajriba bolalarga tanish bo‘lgan oddiy sharoitlarda amalga oshiriladi. Uni
o‘tkazilayotganda quyidagi holatlarga e’tibor qaratish kerak:

1. Oddiy ruhiy faoliyatni modellashtirish.

2. Olingan ma’lumotlarni sifat jihatdan tahlil qilishga diqqat, e’tiborni
garatish.

3. Tajribada ishlash vaqtini, ish hajmini, bolalar tomonidan yo‘l qo‘yilgan
xatolar sonini e’tiborga olish.

Tajriba ob’yektiv va real faktlarni hisobga olishni talab etadi. Qarorda
bolaning harakatlari, bolaning bergan savollari, uning nutqi, hissiyoti, yo‘l qo‘ygan
xatolariga munosabati, bolaga ko‘rsatilgan yordam mazmuni bayon etilishi talab
etiladi. Eksperiment o‘tayotgan vaqtda eksperimentator ishga aralishishi, gayta
so‘rashi, bolaga berilgan topshiriglarni gaytarishi, bolani rag‘batlantirishi, savollar
berishi, maslahat berishi va boshga holatlarga ruxsat beriladi. Ammo,
eksperimentator tajriba o‘tkazuvchi sergap bo‘lmasligi talab etiladi. Bolaning
tajribada giynalishi, fikrlarining targalishi, umumlashtira olmasligi mantiqiy
fikrlar tuza olmasligi oqibatida kelib chagadi. Tajriba, kuzatish va suxbat
birgalikda olib boriladi. Suxbat magsadining anigligi, tushunarliligi, berilayotgan
savollarning kundaligi bilan ajralib turishi kerak. Tajriba o‘tkazuvchi bolaning
digqatini o‘ziga qaratib, topshiriglarga javob berishga xoxish uyg‘otishi kerak.
Bolaga quyidagi tarzda savollar berishi mumkin. Necha yoshdasan? Isming kim?
Kimlar bilan yashaysan? Yashash joying gayerda? Ota-onang nima ish bilan

shug‘ullanishadi? Bu kabi savollar orgali bolani birmuncha tinchlantirib, u bilan

mulogotga Kirishishga tayyorlaniladi. Busiz tajriba boshlash yaxshi natijalarga
olib kelmaydi. Chunki, bola xayajonlanib, qo‘rgib bilgan javoblarni ham
bermasligi mumkin. Anli zaif bolalar ruxiyatini o ‘rganish uchun turli anketalardan
ham foydalaniladi. Berilayotgan anketa savollari aniq, puxta, mazmunli
bo‘lishi talab etiladi. Olingan javoblar chuqur taxlil gilinadi, ularni gator
matematik usullar orgali ham taxlil etilishi ahamiyatlidir. Bu usullarga:
alternativ, korrelyasiron va dispersion usullar kiradi. Alternativ taxlil orgali
bolada biz o‘rganayotgan sifatlar bor yo‘qligini aniglashga, ochib berishga
yordam beradi. Korrelyasion taxlil ruxiy xolatlarning belgilari orasida o‘zaro
bog‘liglik borligini aniqlashga yordam beradi. Dispersion taxlil bola ruxiyatiga
ta’sir etadigan omillarning biz o‘rganayotgan belgiga ta’sir rolini aniglashga
yordam beradi.

Xulosa o’rnida shuni aytish mumkunki: Yugorida bayon etilgan qator
usullar bola ruhiyatini o‘rganishning asosiy usullari sanaladi, bolalar ish faoliyati
natijalarini o‘rganish, taxlil etish esa qo‘shimcha usullarga kiradi. Bolalarning
yozma ishlari, chizgan rasmlari, yasagan buyumlari, mexnat maxsulotlari kiradi.
Ruxiyatni o‘rganishning alohida, o‘ziga xos samarali usullaridan biri testlardan
foydalanishdir. Shuni e’tirof etish juda o‘rinliki, testlar ruhiyatni o‘rganishning
yaxshi usuli ekanligi uzoq vaqgtlar davomida bizning mamlakatimizda
yetarlicha tan olinmadi. So‘nggi yillarda bu kamchiligimiz to‘g‘rilanmoqda.
Testlar asosan tekshirilayotgan bolada u yoki bu sifat egallagan bilimlar
darajasi, bolaning teyyorgarlik darajasi, bolaning tayyorgarlik darajasini aniglash
uchun xizmat giladi. Turlicha tuzilishga, mazmunga ega bo‘lgan testlarni qo‘llash
orgali bolalarning agliy koeffisiyeiti aniglanadi. Albatta, testlarni qo‘llash bizga
kerak bo‘lgan barcha vyetarli darajada bera olmasligi mumkin. 1969 yilda
Vashingtonda psixiatrlarning kengashida bolalarning aqliy koeffisiyentini
fagatgina testlardan foydalanmasdan, balki qo‘shimcha tarzda boshga usullardan

ham foydalanish tavsiya etildi. Testlarni qo‘shimcha vositalar sifatida qo‘llash

taklif gilindi. Asosiy usul esa, bolani birmuncha uzog muddat tibbiy, pedagogik,

psixologik tekshirish o‘rinli ekanligi ko ‘rsatib o‘tildi.

